                   তালা উপজেলা পরিষদের মে/২০১৪ মাসের  সাধারণ  সভার কার্যবিবরণী।
সভাপতি 

ঃ- ঘোষ সনৎ কুমার,
             উপজেলা পরিষদ চেয়ারম্যান, 
              তালা,সাতক্ষীরা।
সভার তারিখ  
ঃ- ২৫-০৫-২০১৪খ্রিঃ
সভার সময়
ঃ-  সকাল ১০-৩০ টাঃ ।
সভার স্থান 
ঃ-উপজেলা পরিষদ সভাকক্ষ,তালা,সাতক্ষীরা। 
সভায় উপস্থিত  ও অনুপস্থিত সদস্যদের  নামের তালিকা পরিশিষ্ট-‘ক’।
সভার শুরুতে উপজেলা  নির্বাহী অফিসার ,তালা  উপস্থিত সকলকে স্বাগত জানান এবং  সভাকে অবহিত করেন যে, ৪র্থ  উপজেলা পরিষদ  নির্বাচন ২০১৪  বিগত ৩১ মার্চ, ২০১৪ তারিখ অনুষ্ঠিত হয়। তিনি জানান নির্বাচিত উপজেলা পরিষদ চেয়ারম্যান জনাব ঘোষ সনৎ কুমার,  উপজেলা পরিষদ ভাইস চেয়ারম্যান জনাব ইখতিয়ার হোসেন  ও উপজেলা পরিষদ মহিলা ভাইস চেয়ারম্যান  বেগম জেবুন্নেছা খানম  এর  নাম বাংলাদেশ গেজেটের অতিরিক্ত সংখ্যায় ১০  এপ্রিল, ২০১৪ তারিখ প্রকাশিত  হয়েছে  এবং  তাঁরা  বিগত ২৮-০৪-২০১৪ তারিখ   বিধি অনুযায়ী  শপথ গ্রহণ করেছেন।    এ পর্যায়ে অদ্য ৪র্থ  উপজেলা  পরিষদের প্রথম সভা অনুষ্ঠিত হতে যাচ্ছে ।  সভায়  নব নির্বাচিত উপজেলা পরিষদ চেয়ারম্যান  ও সভার সভাপতি জনাব ঘোষ সনৎ কুমার,  উপজেলা পরিষদ ভাইস চেয়ারম্যান জনাব ইখতিয়ার হোসেন  ও উপজেলা পরিষদ মহিলা ভাইস চেয়ারম্যান  বেগম জেবুন্নেছা খানম  এর  সাথে উপস্থিত  সবাই পরিচিত হন।  সভাপতি  আনুষ্ঠানিকভাবে  আসন গ্রহণ করে উপজেলা নির্বাহী অফিসারসহ উপস্থিত সদস্যগণকে   স্বাগত জানান । অতঃপর   আলোচ্যসূচি অনুযায়ী  সভার কাজ শুরু করা হয়।  
     ১।  বিগত সভার কার্যবিবরণী পাঠ ও দৃঢ়করণঃ
 সভায় বিগত ২৪-০৪-২০১৪ তারিখের  উপজেলা পরিষদের সাধারণ   সভার  কার্যবিবরণী  পাঠ করে শোনানো হয় এবং   কোন আপত্তি না থাকায়  কার্যবিবরণীটি সর্বসম্মতভাবে দৃঢ়করণ করা হয় ।
২।  বার্ষিক উন্নয়ন কর্মসূচীর অধীন উন্নয়ন সহায়তা  তহবিলের  আওতায় বরাদ্দকৃত অর্থে  প্রকল্প গ্রহণ ঃ 
(ক)  আলোচনাঃ উপজেলা প্রকৌশলী,তালা  সভায় জানান যে, ২০১৩-১৪ অর্থ বছরে  বার্ষিক উন্নয়ন কর্মসূচির অধীন উন্নয়ন সহায়তা তহবিলের আওতায়  ১৭.২৭.০০০/- টাকা   হারে ১ম ,২য় ও  ৩য়      কিস্তির  বরাদ্দপত্র পাওয়া গেছে। ৪র্থ  কিস্তির  আরও ১৭,২৭,০০০/- টাকা  বরাদ্দ অবিলম্বে  প্রাপ্তির সম্ভাবনা রয়েছে।  । সে মোতাবেক    মোট ৪ কিস্তির  বরাদ্দ বাবদ ৬৯,০৮,০০০/- টাকা  হতে প্রতিটি ১,০০,০০০/- টাকা হারে  ১৬টি প্রকল্পের  বিপরীতে ইতোমধ্যে  ১৬,০০,০০০/- লক্ষ টাকা সংস্থান রেখে  প্রকল্প বাস্তবায়ন কমিটির  মাধ্যমে বাস্তবায়নের  সিদ্ধান্ত  নেয়া  হয়।  এছাড়া 
০২
২০১২-১৩ অর্থ  বছরের অনুমোদিত প্রকল্প    ‘‘তালা ইউনিয়নের ঘোষপাড়া  রাস্তার পার্শ্বে পুকুরের পাইলিংকরণ ’’ এর অপরিশোধিত  বিল  বাবদ  ১,২৪,৫৬৫/- টাকা ১২-০২-২০১৪ তারিখের সভায় সংস্থান রাখা 
হয় ।   সমুদয়  বরাদ্দের ১%  হিসেবে ৬৯,০৮০/-টাকা   প্রকল্প কাজ তদারকির জন্য  ও ০.৫০%  হিসেবে  ৩৪,৫৪০/-  টাকা আনুষঙ্গিক খাতে  সংস্থান রাখার  বিষয়ে সভায়  আলোচনা হয় । অবশিষ্ট  ৫০,৭৯,৮১৫/- টাকায়  টেন্ডার  পদ্ধতির মাধ্যমে  বাস্তবায়নের জন্য   মোট ৫৪টি প্রকল্প গ্রহণ করা হয়েছে  । টেন্ডার কার্যক্রম শেষে  গৃহীত প্রকল্পগুলো মোট    ২২টি প্যাকেজে  বাস্তবায়নের জন্য  ঠিকাদার বাছাই  করা হয়েছে। তিনি আরো জানান যে,  প্রকল্প বাস্তবায়ন কমিটির মাধ্যমে বাস্তবায়নাধীন প্রকল্পগুলোর কাজের অগ্রগতি প্রায় ৫০%।  সভায়  গৃহীত প্রকল্পসমূহ  বাস্তবায়নের বিষয়ে বিস্তারিত   আলোচনা হয় । 
   সিদ্ধান্তঃ  ২০১৩-১৪ অর্থ বছরে  বার্ষিক উন্নয়ন কর্মসূচির অধীন উন্নয়ন সহায়তা তহবিলের আওতায় ৪  কিস্তিতে প্রাপ্তব্য  ৬৯,০৮,০০০/-   টাকায়  গৃহীত ও বাস্তবায়নাধীন  প্রকল্পসমূহ বিধি মোতাবেক    যথাসময়ে  বাস্তবায়নের বিষয়ে  প্রয়োজনীয়  পদক্ষেপ গ্রহণের জন্য  উপজেলা প্রকৌশলী,তালাকে সভার পক্ষ থেকে অনুরোধ জানানো হয় । 
বাস্তবায়নেঃ (১)  উপজেলা প্রকৌশলী,তালা         
৩।  উপজেলা রাজস্ব তহবিলের অর্থে  প্রকল্প গ্রহণ ।
       (ক) উপজেলা পরিষদের বিভিন্ন অফিসের টয়লেট নির্মাণ/মেরামত ।
        আলোচনা ঃ উপজেলা  সমবায় অফিসার, উপজেলা মাধ্যমিক শিক্ষা অফিসার, উপজেলা যুব উন্নয়ন অফিসার,তালা  সভায়  জানান যে, তাদের অফিস কক্ষের  সাথে কোন   টয়লেট নেই । তারা  তাদের অফিস কক্ষের সাথে  টয়লেট নির্মাণ করার প্রস্তাব  রাখেন ।  এ প্রসঙ্গে  উপজেলা প্রকৌশলী,তালা জানান যে, বিগত ২৪-০৪-২০১৪ তারিখের  সভায় উপজেলা পরিষদ রাজস্ব  তহবিলের  ভবন  মেরামত খাতের অর্থে উপজেলা  সমাজসেবা অফিসারের অফিস কক্ষের  সাথে একটি  টয়লেট  নির্মাণের লক্ষ্যে   এবং  উপজেলা সমাজসেবা অফিসের কর্মচারীদের অফিস রুমের  সাথে  সংযুক্ত টয়লেট , সিনিয়র উপজেলা  মৎস্য অফিসার,তালার অফিস কক্ষের সাথে সংযুক্ত টয়লেট   ও  শাখা  ব্যবস্থাপক, পল্লী  দারিদ্র বিমোচন ফাউন্ডেশন,তালার অফিস কক্ষের সাথে সংযুক্ত  টয়লেট ০৩টি  মেরামতের  লক্ষ্যে প্রাক্কলন তৈরী  করার সিদ্ধান্ত রয়েছে।   অর্থ  সংস্থান করা গেলে একই সাথে   উপজেলা  সমবায় অফিসার, উপজেলা মাধ্যমিক শিক্ষা অফিসার, উপজেলা যুব উন্নয়ন অফিসার,তালা  এর অফিস কক্ষের সাথে  টয়লেট  নির্মাণ করা যেতে পারে   নতুবা পর্যায়ক্রমে  কাজগুলো করা যেতে পারে।  বিষয়গুলো নিয়ে  সভায়  আলোচনা হয় । 
  সিদ্ধান্তঃ  উপজেলা পরিষদ রাজস্ব  তহবিলের  ভবন  মেরামত খাতের অর্থে উপজেলা সমাজসেবা অফিসের কর্মচারীদের অফিস রুমের  সাথে  সংযুক্ত টয়লেট , সিনিয়র উপজেলা  মৎস্য অফিসার,তালার অফিস কক্ষের সাথে সংযুক্ত টয়লেট,    উপজেলা  মাধ্যমিক শিক্ষা অফিসার, উপজেলা যুব উন্নয়ন অফিসার , উপজেলা সমবায় 
০৩
অফিসার ও   শাখা  ব্যবস্থাপক, পল্লী  দারিদ্র বিমোচন ফাউন্ডেশন,তালার অফিস কক্ষের সাথে সংযুক্ত  টয়লেটগুলি  মেরামতের  লক্ষ্যে প্রাক্কলন তৈরী করে  সভায়  উপস্থাপনের সিদ্ধান্ত গৃহীত হয় । 
          বাস্তবায়নেঃ  উপজেলা প্রকৌশলী,তালা।
(খ) উপজেলা পরিষদ সভাকক্ষের জন্য  আসবাবপত্র ( চেয়ার ) ক্রয়ঃ
    আলোচনাঃ  সভায়  উপজেলা প্রকৌশলী,তালা জানান যে,  উপজেলা পরিষদ  সভাকক্ষে প্রয়োজনীয়  সংখ্যক  চেয়ার নেই।    তিনি আরো জানান যে,  মন্ত্রণালয়ের অনুমতি ছাড়া উপজেলা পরিষদে রাজস্ব তহবিলের অর্থে  প্রতি অর্থবছরে  অনুর্দ্ধ ৫০,০০০/-( পঞ্চাশ হাজার) টাকার আসবাবপত্র  ক্রয়ের বিধান রয়েছে।  সে হিসেবে  ৫০,০০০/- টাকা ব্যয়  সাপেক্ষ  একটা প্রকল্প গ্রহণ করে  প্রকল্প  বাস্তবায়ন কমিটির মাধ্যমে  ২০১৩-১৪ অর্থ বছরে  উপজেলা পরিষদের  সভাকক্ষের জন্য  চেয়ার ক্রয়  করা যেতে পারে।  সভায়  বিষয়টি নিয়ে আলোচনা হয় । উপস্থিত সবাই  উপজেলা পরিষদ রাজস্ব তহবিলের অর্থে  নিম্নবর্ণিত প্রকল্প শিরোনামে  একটা প্রকল্প গ্রহণ করে নিন্মোক্ত প্রকল্প বাস্তবায়ন কমিটির মাধ্যমে  উপজেলা পরিষদ সভাকক্ষের  চেয়ার  ক্রয়ের বিষয়ে  অভিমত ব্যক্ত করেন।  
প্রকল্পের নাম  ঃ উপজেলা পরিষদ সভাকক্ষের আসবাবপত্র(+ চেয়ার ) ক্রয় প্রকল্প। 
           ট ঃ  ৫০,০০০/-(পঞ্চাশ হাজার) মাত্র।
প্রকল্প বাস্তবায়ন কমিটির বিবরণঃ
(১)জনাব মোঃ লিয়াকত আলী সরদার,চেয়ারম্যান, খেশরা ইউনিয়ন পরিষদ,তালা।

-প্রকল্প সভাপতি ।
(২) জনাব মোঃ আবুল হোসেন,এসএই,এলজিইডি ,তালা।




-সদস্য-সচিব।
(৩) জনাব মোঃ ইনছার আলী ,স্টেনো টাইপিষ্ট,উপজেলঅ নির্বাহী অফিসারের কার্যালয়,তালা।
-সদস্য।
(৪) জনাব মোঃ আব্দুল হাকিম, অফিস সহকারী, পি আই  ও অফিস,তালা।


-সদস্য  ।

 (৫) জনাব মোঃ মজিবর রহমান ,কার্য সহকারী, এলজিইডি,তালা।



-সদস্য।
   সিদ্ধান্তঃ ২০১৩-১৪ অর্থবছরে  উপজেলা পরিষদ রাজস্ব তহবিলের  অর্থে  ৫০,০০০/( পঞ্চাশ হাজার) টাকা ব্যয়ে   ‘‘উপজেলা পরিষদ সভাকক্ষের আসবাবপত্র( চেয়ার ) ক্রয় প্রকল্প ’’ টি  উপরোক্ত বর্ণিত প্রকল্প বাস্তবায়ন কমিটির মাধ্যমে বাস্তবায়নের সর্বসম্মত সিদ্ধান্ত নেয়া হয় । । 
   বাস্তবায়নেঃ (১) উপজেলা প্রকৌশলী,তালা।

                 (২) গঠিত প্রকল্প কমিটি ।
 ৪। বিভাগীয়  বিষয়ঃ
  (ক)  উপজেলা স্বাস্থ্য ও পরিবার পরিকল্পনা বিভাগঃ
                আলোচনাঃ উপজেলা  স্বাস্থ্য  ও পরিবার পরিকল্পনা অফিসার তালা   সভায় জানান যে, তাঁদের বিভাগের কার্যক্রম সুষ্ঠুভাবে চলছে। তিনি জানান তালা হাসপাতালে  ডাক্তারের স্বল্পতা রয়েছে।  ডাক্তারের শূণ্য পদে লোক পোষ্টিংয়ের বিষয়ে  তিনি সভায় প্রস্তাব রাখেন। তিনি  আরো জানান যে, তালা উপজেলাতে  ৩৬টি কমিউনিটি ক্লিনিক 

রয়েছে।  সবগুলো কমিউনিটি ক্লিনিকে বিদ্যুৎ সংযোগ নেই ।  তিনি এ বিষয়ে সভার দৃষ্টি আকর্ষণ করেন।  তার বিভাগীয়  সকল কাজে সকলের সহযোগিতা  কামনা  করেন। 
      সিদ্ধান্তঃ(১) উপজেলা  স্বাস্থ্য  ও পরিবার পরিকল্পনা বিভাগের  কার্যক্রমের  স্বাভাবিক ধারা অব্যাহত রাখার জন্য উপজেলা স্বাস্থ্য  ও পরিবার পরিকল্পনা অফিসার,তালাকে সভার পক্ষ থেকে  অনুরোধ জানানো হয় । সম্মানিত  ইউনিয়ন পরিষদ চেয়ারম্যানসহ  সংশিষ্ট সকলকে স্বাস্থ্য  বিভাগের সকল  কাজে   সর্বাত্মক সহযোগিতা প্রদানের জন্য সভার পক্ষ থেকে অনুরোধ জানানো হয় ।
(2) তালা হাসপাতালের ডাক্তারের শূণ্য পদে লোক পোষ্টিংয়ের বিষয়ে  সংশ্লিষ্ট কর্তৃপক্ষের দৃষ্টি আকর্ষণ করা হয় ।
(3) সকল কমিউনিটি ক্লিনিকে বিদ্যুৎ সংযোগের বিষয়টি  নিশ্চিত  করতে হবে। ইউনিয়ন পরিষদ চেয়ারম্যানগণকে এ কাজ সহযোগিতা প্রদানের জন্য  সভার পক্ষ থেকে অনুরোধ জানানো হয়।
বাস্তবায়নেঃ  (১)উপজেলা স্বাস্থ্য  ও পরিবার পরিকল্পনা অফিসার,তালা।
               (২) সকল ইউনিয়ন পরিষদ চেয়ারম্যান ।
(খ)  উপজেলা পরিবার পরিকল্পনা বিভাগঃ
                আলোচনাঃ উপজেলা পরিবার পরিকল্পনা অফিসার,তালা   সভায় জানান যে, তাঁদের বিভাগের কার্যক্রম সুষ্ঠুভাবে চলছে। তিনি তার বিভাগীয়  কাজে সকলের সহযোগিতা  কামনা  করেন। 
      সিদ্ধান্তঃ উপজেলা পরিবার পরিকল্পনা  বিভাগের  কার্যক্রমের  স্বাভাবিক ধারা অব্যাহত রাখার জন্য উপজেলা পরিবার পরিকল্পনা অফিসার,তালাকে,তালাকে সভার পক্ষ থেকে  অনুরোধ জানানো হয় । সম্মানিত  ইউনিয়ন পরিষদ চেয়ারম্যানসহ  সংশ্লিষ্ট সকলকে উপজেলা পরিবার পরিকল্পনা  বিভাগের   সকল  কাজে   সর্বাত্মক সহযোগিতা প্রদানের জন্য সভার পক্ষ থেকে অনুরোধ জানানো হয় ।
   বাস্তবায়নেঃ  (১) উপজেলা পরিবার পরিকল্পনা অফিসার,তালা।
                   (২) সকল ইউনিয়ন পরিষদ চেয়ারম্যান,তালা।
 (গ) উপজেলা কৃষি বিভাগঃ
        আলোচনাঃ উপজেলা কৃষি অফিসার,তালা  সভায়  জানান যে, তাঁদের  বিভাগের  সকল  কার্যক্রম সুষ্ঠুভাবে চলছে।  তিনি বিভাগীয়  কাজে সকলের সহযোগিতা কামনা করেন।
সিদ্ধান্তঃ  উপজেলা কৃষি বিভাগের  কার্যক্রমের  অব্যাহত  ধারা বজায়  রাখার জন্য  উপজেলা কৃষি অফিসার,তালাকে সভার পক্ষ থেকে অনুরোধ জানানো হয় ।
বাস্তবায়নেঃ উপজেলা  কৃষি অফিসার,তালা। 
০৫
(ঘ)  উপজেলা সমাজসেবা বিভাগঃ
             আলোচনাঃ উপজেলা  সমাজ সেবা অফিসার,তালা  সভায়  জানান যে, তার বিভাগের ভাতা প্রদানসহ ঋণ কার্যক্রম  ও  বিভাগীয়  অন্যান্য  কার্যক্রম সুষ্ঠু  ও সুন্দরভাবে চলছে  । 
সিদ্ধান্তঃ  সমাজসেবা বিভাগের কার্যক্রম যথাযথভাবে বাস্তবায়নের জন্য  উপজেলা সমাজসেবা অফিসার,তালাকে সভার পক্ষ থেকে অনুরোধ জানানো হয় ।   উপজেলা  সমাজসেবা বিভাগের  কাজে  ইউনিয়ন পরিষদ চেয়ারম্যানগণসহ সংশ্লিষ্ট  সকলকে  সর্বাত্মক  সহায়তা প্রদানের জন্য সভার পক্ষ থেকে অনুরোধ জানানো হয় । 
বাস্তবায়নেঃ(১) উপজেলা  সমাজসেবা অফিসার,তালা।
             (২) ইউনিয়ন পরিষদ চেয়ারম্যানগণ
             (৩) সংশ্লিষ্ট সকল ।
 (ঙ) উপজেলা পল্লী উন্নয়ন  বিভাগঃ
       আলোচনাঃ উপজেলা  পল্লী উন্নয়ন   কর্মকর্তা  সভায়  জানান যে,  ঋণ দাদন ও  আদায়সহ তাদের  বিভাগের   অন্যান্য  কার্যক্রম ভালোভাবে চলছে ।  তিনি  ঋণ আদায়  কাজে   উপস্থিত সম্মানিত ইউনিয়ন পরিষদ চেয়ারম্যানগণের সহযোগিতা  কামনা করেন । 
     সিদ্ধান্তঃ  (১) উপজেলা পল্লী উন্নয়ন বিভাগের অনাদায়ী ঋণ আদায়ের বিষয়ে প্রয়োজনীয় ব্যবস্থা গ্রহণের জন্য   উপজেলা পল্লী  উন্নয়ন অফিসারকে সভার পক্ষ থেকে অনুরোধ জানানো হয়  । ইউনিয়ন পরিষদ চেয়ারম্যানগণসহ সংশ্লিষ্ট সকলকে পল্লী উন্নয়ন বিভাগের  কাজে সর্বাত্মক সহযোগিতা প্রদানের জন্য অনুরোধ জানানো হয় ।
         বাস্তবায়নেঃ  (১) উপজেলা পল্লী  উন্নয়ন অফিসার,তালা 
                         (২) সংশ্লিষ্ট সকল । 
  (চ) উপজেলা মৎস্য  বিভাগঃ 
       আলোচনাঃ সিনিয়র উপজেলা মৎস্য  কর্মকর্তা,তালা  সভায়  জানান যে,  বিভিন্ন  ইউনিয়নে লাইসেন্স ছাড়া অনেক ডিপোতে চিংড়ি ক্রয়  বিক্রয়  করা হচ্ছে  এবং  মাথা ছাড়ানো হচ্ছে, যা সম্পূর্ণ আইন বিরোধী । তিনি সভায়  মৎস্য  বিভাগের  কার্যক্রম সম্পর্কে  তথ্য  তুলে  ধরেন।   সভায় মৎস্য  বিভাগের কর্মকান্ড নিয়ে আলোচনা হয় । 
      সিদ্ধান্তঃ (১)   মৎস্য  বিভাগের কার্যক্রমের অব্যাহত ধারা  বজায়  রাখার জন্য  উপজেলা  মৎস্য অফিসার,তালঅকে  সভার পক্ষ থেকে অনুরোধ জানানো হয় । 
                 (২)সংশ্লিষ্ট ইউপি  চেয়ারম্যান বরাবর লাইসেন্স বিহীন ডিপোর তালিকা  প্রেরণ করতে হবে ।  ইউনিয়ন পরিষদ চেয়ারম্যানগণ এ বিষয়ে প্রয়োজনীয়  ব্যবস্থা গ্রহণে করবেন ।
বাস্তবায়নেঃ (১) উপজেলা পরিষদ চেয়ারম্যান,তালা ।
              (২) সিনিয়র উপজেলা মৎস্য  কর্মকর্তা,তালা।
              (৩) সকল ইউনিয়ন পরিষদ চেয়ারম্যানগণ
০৬
(ছ) উপজেলা যুব উন্নয়ন বিভাগঃ 
     আলোচনাঃ  সভায়  উপজেলা যুব উন্নয়ন অফিসার,তালা   সভায়  তার বিভাগের কার্যক্রম সম্পর্কে  সভায় আলোচনা রাখেন।  তিনি খেলাপী  ঋণ আদায়ের কাজে  সম্মানিত ইউপি চেয়ারম্যানগণের সহযোগিতা কামনা করেন। 
সিদ্ধান্তঃ উপজেলা যুব উন্নয়ন বিভাগের  কাজের  অব্যাহত ধারা  বজায়  রাখার জন্য  উপজেলা যুব উন্নয়ন অফিসার,তালাকে সভার পক্ষ থেকে অনুরোধ জানানো হয় । ইউনিয়ন পরিষদ চেয়ারম্যানগণসহ সংশ্লিষ্ট  সকলকে যুব উন্নয়ন বিভাগের কাজে সহযোগিতা প্রদানের জন্য সভার পক্ষ থেকে অনুরোধ জানানো হয় । 
বাস্তবায়নে ঃ (১) উপজেলা যুব উন্নয়ন অফিসার,তালা, সাতক্ষীরা। 
                (২) ইউনিয়ন পরিষদ চেয়ারম্যানগণ।
                (৩) সংশ্লিষ্ট  সকল ।
(জ) জনস্বাস্থ্য প্রকৌশল অফিস।
           আলোচনাঃ উপ সহকারী প্রকৌশলী, জনস্বাস্থ্য প্রকৌশল অধিদপ্তর,তালা তার বিভাগের  কার্যক্রম সম্পর্কে সভায় আলোচনা রাখেন । তিনি জানান সুষ্ঠু  কার্যক্রম চলছে।  
সিদ্ধান্তঃ জনসবাস্থ্য  প্রকৌশল  বিভাগ,তালা এর   কাজের   অব্যাহত ধারা  বজায়  রাখার জন্য উপ সহকারী প্রকৌশলী, জনস্বাস্থ্য  প্রকৌশল  অধিদপ্তর,তালাকে সভার পক্ষ থেকে অনুরোধ জানানো হয় ।
বাস্তবায়নেঃ উপ সহকারী প্রকৌশলী, জনস্বাস্থ্য প্রকৌশল অধিদপ্তর,তালা।
(ঝ) উপজেলা নির্বাচন অফিসারের দপ্তরঃ
      আলোচনাঃ উপজেলা  নির্বাচন অফিসার,তালা  সভায়  জানান যে,  সমগ্র দেশব্যাপী  ভোটার তালিকা  হালনাগাদকরণ কার্যক্রম  চলছে। চলমান কাজের  বিষয়টি  প্রচারসহ এ কাজে সকলের সহযোগিতা কামনা করেন।
বিষয়টি নিয়ে  সভায়  নাতিদীর্ঘ আলোচনা হয় ।   
সিদ্ধান্তঃ   ভোটার তালিকা  হালনাগাদকরণ কার্যক্রমে  ইউনিয়ন পরিষদ চেয়ারম্যানগণসহ সংশ্লিষ্ট সকলকে সহযোগিতা প্রদানের জন্য সভার পক্ষ থেকে অনুরোধ জানানো হয় ।
বাস্তবায়নেঃ (১) ইউনিয়ন পরিষদ চেয়ারম্যানগণ।
              (২) সংশ্লিষ্ট সকল ।
৫। বাংলা ১৪২১ সনের হাট-বাজার ইজারালব্ধ অর্থ  বিভাজন।
       আলোচনা ঃ সভায় জানানো হয় যে, উপজেলা পরিষদে ন্যস্ত হাট-বাজারগুলোর মধ্যে ৩২টি হাট-বাজার  বাংলা ১৪২১ সনের জন্য ইজারা  মোট ৫৮,৭১,৮১৭/৫০ টাকা আয়  হয়েছে।    স্থানীয়  সরকার বিভাগ হতে  প্রণীত সরকারি হাট-বাজারসমূহের ব্যবস্থাপনা, ইজারা পদ্ধতি  এবং  উহা হতে প্রাপ্ত আয় বন্টন নীতিমালা অনুযায়ী  
০৭
ইজারালব্ধ উক্ত অর্থ  বন্টণ করা হয়েছে ( সংযুক্ত  পরিশিষ্ট-‘খ’ ও ‘গ’) ।  উক্ত বিভাজন সভায় অনুমোদনের জন্য  উপস্থাপন করা হয় । 
              সিদ্ধান্তঃ   পরিশিষ্ট -‘খ’ ও ‘গ’ তে বাংলা ১৪২১ সনে  তালা উপজেলার  ৩২টি হাট-বাজার হতে ইজারালব্ধ   মোট ৫৮,৭১,৮১৭/৫০ টাকার   বিভাজন   সভায়  সর্বসম্মতিক্রমে অনুমোদন করা হয়  নীতিমালা  মেতাবেক প্রয়োজনীয়  ব্যবস্থা গ্রহণের জন্য উপজেলা নির্বাহী অফিসার,তালা মহোদয়কে সভার পক্ষ থেকে অনুরোধ জানানো হয় ।   
          বাস্তবায়নেঃ উপজেলা নির্বাহী অফিসার,তালা,সাতক্ষীরা।
৬।  বিবিধঃ
     আলোচনাঃ  সভায়  জানানো হয় যে,  উপজেলা পরিষদ চেয়ারম্যানের জীপগাড়ীর  কাগজপত্র নবায়ন করতে হবে ।   এ  বিষয়ে নিয়মনীতি অনুসরণ করে সংশ্লিষ্ট কর্তৃপক্ষের  বরাবর আবেদন করতে হবে। সে কাজে প্রয়োজনীয়  ফিস  সরকারি কোষাগারে/  সংশ্লিষ্ট  কর্তৃপক্ষের  অণুকহলে জমা দিতে হবে।   বিষয়টি নিয়ে আলোচনা হয়।
সিদ্ধান্তঃ উপজেলা পরিষদ চেয়ারম্যানের জীপগাড়ীর  কাগজপত্র নবায়ন করার  বিষয়ে পদক্ষেপ গ্রহণ করতে হবে। 
      বাস্তবায়নেঃ উপজেলা নির্বাহী অফিসার,তালা।
পরিশেষে সভাপতি সভায়  জানান যে,দেশের বিদ্যমান  লিল্লাহ বোডিং  ও এতিমখানাতে অধ্যয়নরত  ছাত্রদের স্কুলমুখী করার সরকারি দিক নির্দেশনা  রয়েছে।  তালা উপজেলার অনেকগুলো লিল্লাহ বোডিং  ও এতিমখানায়    অবস্থানরত  ছাত্রদের স্কুলমুখী করতে  উপজেলা শিক্ষা অফিসার ও  উপজেলা সমাজসেবা অফিসারের দৃষ্টি আকর্ষণ করেন।   তিনি আরো জানান যে, বকেয়া বিদ্যুৎ বিল পরিশোধের   বিষয়েও সরকারি নির্দেশনা রয়েছে। তিনি  সকল বিভাগীয়  প্রধানগণকে তাদের  স্ব স্ব বিভাগের বকেয়া বিদ্যুৎ বিল  যথাসময়ে পরিশোধের  পরামর্শ  প্রদান করেন। তিনি  সভায় উল্লেখ করেন যে, অনেক বিভাগীয় প্রধানগণ উপজেলা পরিষদের সভায় সময়মত  উপস্থিত হন  না।  তিনি সকল  বিভাগীয়  প্রধানগণকে  উপজেলা পরিষদের সভায় সময়মত  উপস্থিত থেকে  সহযোগিতা প্রদানের জন্য আহবান জানান।
      সভায় আর কোন আলোচনা  না থাকায় সভাপতি  উপস্থিত সবাইকে ধন্যবাদ জানিয়ে  সভার সমাপ্তি ঘোষণা করেন ।
                  ( ঘোষ সনৎ কুমার)
     উপজেলা পরিষদ চেয়ারম্যান
                     তালা. সাতক্ষীরা।
০৮
স্মারকনং  ০৫.৪৪.৮৭৯০.০০০ .০০৬.০০১.১৪ - ৭৪৫(৫০)                                তারিখঃ ০৮ জুন, ২০১৪খ্রিঃ 
অনুলিপি সদয় অবগতির জন্য প্রেরণ করা হলোঃ
১।
জনাব  মুস্তফা লুৎফুল্লাহ,মাননীয় সংসদ সদস্য, ১০৫-সাতক্ষীরা-১ নির্বাচনী এলাকা(তালা-কলারোয়া) ।
২।  
সচিব, স্থানীয় সরকার বিভাগ, স্থানীয় সরকার, পল্ল​ী উন্নয়ন ও সমবায় মন্ত্রণালয়, বাংলাদেশ সচিবালয়, ঢাকা । 
৩।  
কমিশনার, খুলনা বিভাগ, খুলনা ।
৪। 
জেলা প্রশাসক, সাতক্ষীরা।
৫। 
সিনিয়র সহকারী  সচিব, মন্ত্রিপরিষদ  বিভাগ, মাঠ প্রশাসন  সমন্বয় অধিশাখা, বাংলাদেশ সচিবালয়, ঢাকা ।

অনুলিপিঃ অবগতি  ও প্রয়োজনীয় ব্যবস্থা গ্রহণের জন্য  প্রেরণ করা হলোঃ
৬-৫০।   ............................................................................
            তালা,সাতক্ষীরা।
                                   



            (মোঃ মাহবুবুর রহমান) 
                                                                                         উপজেলা  নির্বাহী অফিসার
                 তালা,সাতক্ষীরা।

পরিশিষ্ট-‘ক’
                    ২৫-০৫-২০১৪ তারিখ অনুষ্ঠিতা তালা উপজেলা পরিষদের  সাধারণ সভায় উপস্থিত   এবং
                                                         অনুপস্থিত সদস্যদের নামের তালিকা ।

